
Samningamenn ASÍ vegna aðildarviðræðna við ESB
	Erindisbréf 

Gylfi Arnbjörnsson
Í samræmi við ákvörðun miðstjórnar ASÍ 18. nóvember 2009 hefur þú verið skipuð/skipaður fulltrúi Alþýðusambands Íslands í samningahóp um Myntbandalag. 
Hlutverk samningahópsins er að undirbúa aðildarviðræður við ESB að því er varðar þau málefni sem undir hópinn falla og í samræmi við leiðarljós Alþingis (sbr. Erindisbréf utanríkisráðuneytisins fyrir hópinn sem fylgir hjálagt).
Með tilnefningu þinni hefur þér verið falið að gæta sérstaklega hagsmuna aðildarsamtaka ASÍ og  félagsmanna þeirra eins og þeir eru skilgreindir af ársfundum ASÍ, miðstjórn og málefnanefndum ASÍ.
Sem fulltrúi Alþýðusambands Íslands sækir þú umboð þitt til miðstjórnar ASÍ og berð endanlega ábyrgð gagnvart henni.
Í samræmi við það fyrirkomulag sem miðstjórn ákvað á fundin sínum 18. nóvember 2009 varðandi skipulag samningaviðræðnanna af hálfu ASÍ heyra samningaviðræðurnar, skipulag þeirra og samræming, undir alþjóðanefnd ASÍ.  Skyldur samninganefndarmanna gagnvart alþjóðanefnd ASÍ eru að:
· Sækja samráðs- og samræmingarfundi með samningamönnum ASÍ sem nefndin boðar til
· Gefa reglubundið upplýsingar um starf viðkomandi samningahóps og gang samningaviðræðnanna við ESB á því formi sem nefndin óskar eftir. (Í þeim samningahópum þar sem ASÍ á fleiri en einn fulltrúa, skulu þeir sameiginlega gefa umbeðnar upplýsingar).
Auk þeirra áherslna og samningsmarkmiða sem ársfundir ASÍ og miðstjórn hafa sett fram eða kunna að setja fram meðan á samningum stendur skulu samningamenn ASÍ í starfi sínu eiga samráð við málefnanefnd/ir á viðkomandi sviði og sækja þangað frekari áherslur og leiðsögn í starfi sínu. Í þínu tilfelli er um að ræða eftirtalda/r málefnanefnd/ir:
Efnahags- og skattanefnd

Um samstarf við málefnanefndina skal hafa frekara samráð við formann/formenn í viðkomandi nefnd/nefndum.
Í samningahópum þar sem fleiri en einn fulltrúi koma frá ASÍ er lögð rík áhersla á samráð og samstarf þeirra í starfi samningahópanna.
Alþýðusambandið mun leitast við að búa samninganefndarmenn sína sem best undir starfið framundan. Ákveðið hefur verið að halda námskeið í samstarfi við Háskólann í Reykjavík um Evrópumál 25. – 27. nóvember n.k. fyrir samningamenn ASÍ og fleiri sem koma munu að málinu fyrir hönd ASÍ. Einnig mun ASÍ standa fyrir sérstöku námskeiði fyrir samningamenn um verkefnastjórnun og upplýsingamiðlun. Þá verður samningamönnum látið í té ýmis gögn og upplýsingar sem koma munu að notum í starfinu.
Ekki er greidd sérstök þóknun vegna starfa í samningahópnum. Ferðakostnaður vegna fundarsóknar að ákvörðun aðalsamningamanns er greiddur samkvæmt reglum ferðakostnaðarnefndar ríkisins. Kostnaður vegna samráðs á vettvangi ASÍ er greiddur samkvæmt reglum um kostnaðarþátttöku Alþýðusambandsins í störfum í málefnanefndum sambandsins. Þar segir í 6. lið:
„Alþýðusambandið greiðir eðlilegan ferða- og uppihaldskostnað vegna nefndarmanna sem koma utan af landi vegna nefndarstarfa. Þá greiðir Alþýðusambandið nefndarmönnum vegna launataps sem þeir kunna að verða fyrir vegna nefndarstarfa.“
Allar frekari upplýsingar veitir: Halldór Grönvold, aðstoðarframkvæmdastjóri ASÍ.

Hjálagt fylgja:
· Erindisbréf utanríkisráðuneytisins fyrir samningahópinn.
· Sýn ASÍ á Evrópusamvinnuna og samningsmarkmið í aðildarviðræðum við ESB.
· Tilnefningar ASÍ í samningahópa vegna aðildarumsóknar að Evrópusambandinu.
Þá bendum við að vefslóð utanríkisráðuneytisins vegna aðildarumsóknar að Evrópusambandinu http://evropa.utanrikisraduneyti.is. 
